
 Title:  Need  to  make  a  regulatory  commission  to  check  online  trading

 companies  and  to  protect  local  retail  traders.

 श्री  हाजी  फजलुर  रहमान  (सहारनपुर):  सर,  धन्यवाद  ।  मैं  फुटकर  व्यापार  की

 ओर  आपका  ध्यान  आकर्षित  करना  चाहूंगा  |  जब  से  विदेशी  कंपनियां खासतौर

 से  फ्लिपकार्ट  और  अमेजन  आदि  ऑनलाइन  ट्रेडिंग  कर  रही  हैं,  इसके  गंभीर

 प्रभाव  देश  के  फुटकर  व्यापार  पर  दिखाई  दे  रहे  हैं  ।.  मान्यवर,  फुटकर  व्यापार

 में  लगभग  भारतीय  व्यापारी,  जो  कि  पांच  करोड़  के  लगभग  हैं,  उनको  इस

 व्यापार  से  रोजी-रोटी मिलती  है  ।  ऑनलाइन  ट्रेडिंग  से  इनका  भविष्य  अंधकार

 की  ओर  जाता  हुआ  दिखाई  दे  रहा  है  |

 मान्यवर,  विदेशी  कंपनियां  अमेजन  और  फ्लिपकार्ट  आदि  मजबूत  होने  की

 वजह  से  फायदा  उठाने  की  कोशिश  करती  हैं  और  इसके  साथ-साथ  एफडीआई

 के  नियमों  का  उल्लघंन  भी  करती  हैं  ।  इसी  कारण  फुटकर  व्यापार  अधंकार

 और  तबाही  की  तरफ  जा  रहा  है  |  इसमें  खास  बात  यह  भी  है  कि  इसमें  राजस्व

 की  हेराफेरी  की  चिंता  का  भी  विषय  है  ।  मैं  मान्यवर  आपसे  निवेदन  करता  हूं  कि

 जैसे  भारतीय  सरकार  द्वारा  दवाइयों  पर  ऑनलाइन  ट्रेडिंग  पर  रोक  लगाई  गई  है,

 उसी  प्रकार  से  ऑनलाइन  ट्रेडिंग  व्यापार  के  लिए  नियामक  आयोग  बनाया  जाए

 और  इसके  साथ-साथ  एफडीआई  के  नियमों  का  भी  सख्ती  से  पालन  कराया

 जाए,  ताकि  ऑनलाइन  ट्रेडिंग  पर  जो  राजस्व  की  हेराफेरी  का  खर्चा  जाहिर  होता

 है,  उसको  रोका  जा  सके  ।  मैं  आपसे  निवेदन  करता  हूं  कि  भारतीय  फुटकर

 व्यापार  को  सुरक्षा  प्रदान  की  जाए  ।  धन्यवाद  |

